Врз основа на член 50 од Законот за локалната самоуправа („Службен весник на Република Македонија“ бр. 5/02), а согласно Програмата за активностите на Град Скопје од областа на средното образование за 2022 година („Службен гласник на Град Скопје“ бр. 02/22, 09/22 и 11/22), Глава III Приоритети на Програмата, четврт приоритет точка 7, подточка 7.2 Стипендирање на средношколци со попречености од средните училишта на Град Скопје, Градоначалникот на Град Скопје, донесе
          ПРАВИЛНИК
ЗА ДОДЕЛУВАЊЕ СТИПЕНДИИ НА СРЕДНОШКОЛЦИ СО ПОПРЕЧЕНОСТИ, УЧЕНИЦИ ВО СРЕДНИТЕ УЧИЛИШТА
НА ГРАД СКОПЈЕ ЗА УЧЕБНА 2022/2023 ГОДИНА
Со овој Правилник се пропишуваат конкретните услови, начинот и постапката за доделување на стипендии на средношколци со попречености кои се ученици во средните училишта на Град Скопје.

Овој Правилник се донесува врз основа на Програмата за активностите на Град Скопје од областа на средното образование за 2022 година („Службен гласник на Град Скопје“ бр. 02/22, 09/22 и 11/22).

Висината на стипендијата која Град Скопје ја доделува на средношколците со попреченост, ученици во средните училишта на Град Скопје изнесува 3.000 денари месечно(нето износ), а се однесува на учебната 2022/2023 година.Обврската за пресметка и плаќање на данок на личен доход е на Град Скопје.
Финансиските средства се обезбедени од Буџетот на Град Скопје за 2022 и 2023 година, Програма за активностите на Град Скопје од областа на средното образование за 2022 година, потпрограма Н2, потставка 464990, во износ од 700.000 денари.
Член 1
Право на доделување на стипендија имаат учениците кои ги исполнуваат следниве услови: 
-
Ученици со попречености;
-
Државјани на Република Cеверна Македонија;
-
Жител/ка на Скопје;
-
Редовен ученик/ученичка во средно училиште на Град Скопје;
-    Ученик/ученичка кој/која во текот на претходната учебна година има  

           постигнато минимален успех 3,00;
-
Ученик/ученичка кој/која не е корисник на стипендија од друга 
           институција, претпријатие или друга организација во учебната 
           2022/2023 година;
-
Ученик/ученичка кој/која нема повторувано година во текот на 
           своето образование, освен поради здравствени причини.
Критериум за доделување на стипендија е успехот во образованието.
        Скала на бодување на постигнатиот успех:

	   просечен      

      успех
	       бодови

	 4,51 - 5,00
	100   бодови

	 4,01 - 4,50
	  80   бодови

	 3,51 - 4,00
	  70   бодови

	 3,00 - 3,50
	    60   бодови


Во изборот ќе влезат апликанти кои врз основа на критериумите ќе  

бидат оценети со најмалку 60 бодови, а најмногу 100 бодови. 

Ќе бидат доделени стипендии за 25 ученици.
 Член 2
Со пријавата за стипендирање, апликантите се должни да ги приложат   следните документи:
-
Пријава за стипендирање на средношколци со попречености, ученици во средните училишта на Град Скопје;
-
Наод и мислење за видот и степенот на попреченоста во психичкиот или физичкиот развој и специфичните потреби, издаден од надлежна установа, согласно Правилникот за оцена на видот и степенот на попреченост на лицата во менталниот или телесниот развој донесен од Министерство за труд и социјална политика (Службен весник на Република Македонија бр.172/2016 и 41/2019);
-
Копија од државјанство на апликантот; 

-     Копија од лична карта на родител/старател/друго овластено лице;
-
Потврда за редовен ученик во учебната 2022/2023 година издадена од средното училиште;
-
Копија од свидетелство за завршена претходна учебна година, при што учениците од прва година средно образование потребно е да го приложат свидетелството од 9-то одделение основно образование; 
-
Изјава потпишана од родител/старател/друго овластено лице со која се потврдува дека апликантот не е корисник на стипендија од друга институција, претпријатие или друга организација во учебната 2022/2023 година;

-
Потврда од училиштето дека апликантот нема повторувано учебна година во текот на своето образование, освен поради здравствени причини (што се докажува со соодветна медицинска документација);
-
Изјава за согласност за обработка на лични податоци.
Член 3

 Пријавите се доставуваат до Град Скопје, преку пошта на адреса: бул.„Илинден“      

 бр.82, 1000 Скопје, или во Архивата на Градот Скопје(барака 16), во затворен и   

 запечатен коверт, без означување на апликантот кој ја поднесува пријавата.

 Кандидатите нема да бидат евалуирани ако достават документација која е 

 некомплетна и е ненавремено доставена.
Член 4
Градоначалникот на Град Скопје ќе формира Комисија за спроведување на постапката за доделување на стипендии за средношколци со попречености, ученици во средните училишта на Град Скопје за учебната 2022/2023 година.

Задачите на Комисијата која ќе биде задолжена за спроведување на постапката за стипендирање средношколци со попречености се да ги разгледа и изврши евалуација на пристигнатите апликации за стипендии и при тоа да спроведе постапка за избор на средношколци коишто согласно Правилникот за доделување на стипендии на средношколци со попречености, ученици во средните училишта на Град Скопје ги исполнуваат критериумите за доделување стипендија.
По направената евалуација од страна на Комисијата за доделување на стипендии на средношколци со попречености, ученици во средните училишта на Град Скопје, Комисијата ќе достави предлог до Градоначалникот на Град Скопје за стипендирање на кандидатите кои ги исполнуваат условите согласно Правилникот и Јавниот повик.
Член 5

По изборот на стипендирани апликанти се изготвува Договор и Решение за стипендирање, со што се утрдуваат правата и обврските на корисникот и давателот на стипендијата.
Одбиените кандидати кои согласно Правилникот и Јавниот повик не ги исполнуваат условите ќе бидат писмено известени за истото.
Член 6
Правилникот влегува во сила со денот на донесувањето.
Со влегување во сила на овој Правилник престанува да важи Правилникот со бр.08-12090/1 донесен на ден 20.10.2022 година.
ГРАДОНАЧАЛНИК НА ГРАД СКОПЈЕ

